
ப்³ரஹ்மாதி³தே³வை: க்ரு’தம் 2 ஶிவஸ்தோத்ரம்

தே³வா ஊசு: ।
நம: ஶிவாய ஶாந்தாய ஸக³ணாய ஸநந்தி³நே ।
வ்ரு’ஷாஸநாய ஸௌம்யாய ஶூலஶக்தித⁴ராய தே ॥ 47॥
நமோ தி³க்சர்மவஸ்த்ராய ஶுசயே தீவ்ரதேஜஸே ।
ப்³ரஹ்மணே ப்³ரஹ்மதே³ஹாய ப்³ரஹ்மணா யோஜிதாய ச ॥ 48॥
நமோऽந்த⁴கவிநாஶாய பரேஶாய நமோ நம: ।
ருத்³ராய பஞ்சவக்த்ராய ஸர்வரோகா³பஹாரிணே ॥ 49॥
கி³ரிஶாய ஸுரேஶாய ஈஶாநாய நமோ நம: ।
பீ⁴மோக்³ராதி³ஸ்வரூபாய விஜயாய நமோ நம:॥ 1.6.50॥
ஸுராஸுராதி⁴பதயே யதீநாம் பதயே நம: ।
சண்டா³ய சண்ட³த³ண்டா³ய வரக²ட்வாங்க³த³ண்டி³நே ॥ 51॥
விரூபாக்ஷ ஶுபா⁴க்²யாய விஶ்வரூபாய வை நம: ।
ஶாந்தாய ச மநோஜ்ஞாய த்ரிநேத்ராய நமோ நம:॥ 52॥
வேத⁴ஸே விஶ்வரூபாய தை³த்யஸம்ஹாரிணே நம: ।
ப⁴க்தாநுகம்பிநேऽத்யர்த²ம் ருத்³ரஜ்ஞாநபராய ச ॥ 53॥
விரூபாய ஸுரூபாய ரூபாணாம் ஶததா⁴ரிணே ।
பஞ்சாஸ்யாய ஶுபா⁴ஸ்யாய சந்த்³ராஸ்யாய நமோ நம:॥ 54॥
வரதா³ய வராஹாய ஸுகூர்மாய நமோ நம:॥ 55॥
த்ரிநேத்ர த்ராணமஸ்மாகம் த்ரிபுரக்⁴ந விதீ⁴யதாம் ।
வாங்மந:காயபா⁴வைஸ்த்வாம் ப்ரபந்நாநாம் மஹேஶ்வர ॥ 56॥
இதி ஶ்ரீஸ்கந்த³புராணே ஆவந்த்யக²ண்டே³ அவந்தீக்ஷேத்ரமாஹாத்ம்யே
ஷஷ்டா²த்⁴யாயாந்தர்க³தம்

ஸ்கந்த³புராண ।ஆவந்த்யக²ண்ட³ ।ஆவந்த்யக²ண்ட³ । அத்⁴யாய 6/47-56॥

